
№Ն/7847-26                                                                     «11» փետրվար 2026թ.         

      «ՆԱԶԱՐՅԱՆ ՇԻՆ 2025 » ՍՊԸ-Ի ՏՆՕՐԵՆ 
 Կ. ՆԱԶԱՐՅԱՆԻՆ
(ՀՀ, Արմավիրի մարզ, գ. Նալբանդյան 2 թաղ. 2փող 5տուն)



ԾԱՆՈՒՑՈՒՄ
/Պայմանագրիրը միակողմանի լուծելու մասին/


       Հարգելի՛ պարոն Նազարյան,
       Երևանի քաղաքապետարանի (այսուհետ՝ Պատվիրատու) և «Նազարյան Շին 2025»  ՍՊԸ-ի (այսուհետ՝ Կապալառու) միջև 10.11.2025 թվականին կնքվել է «ԵՔ-ԳՀԱՇՁԲ-25/192» ծածկագրով «Կապալային աշխատանքների կատարման պայմանագիր» (այսուհետ՝ Պայմանագիր), որի 1.1 կետի համաձայն՝ «Կապալառուն պարտավորվում է սույն պայմանագրով սահմանված կարգով, նախատեսված ծավալներով, ձևով և ժամկետներում կատարել սույն պայմանագրի N1 Հավելվածով սահմանված ծավալաթերթ-նախահաշվով նախատեսված Երևան քաղաքի Աջափնյակ վարչական շրջանի սանհանգույցների վերանորոգման աշխատանքները (այսուհետ՝ Աշխատանք), իսկ Պատվիրատուն պարտավորվում է ընդունել կատարած աշխատանքը և վարձատրել դրա համար»։
Պայմանագրի Հավելված թիվ 2-ով սահմանված վերանորոգման աշխատանքների ժամանակացույցի համաձայն՝ աշխատանքների կատարման ժամկետ է սահմանված տեխնիկական հսկողության ծառայության մատուցման պայմանագիրը ուժի մեջ մտնելու օրվանից մինչև 20.12.2025 թվականը։ 
Պայմանագրի 3.1.4 կետի համաձայն, Պատվիրատուն իրավունք ունի միակողմանի լուծել պայմանագիրը և պահանջել հատուցելու իրեն պատճառված վնասները, եթե Կապալառուն խախտել է պայմանագրի 1.3 կետում նախատեսված ժամկետը /ներառյալ օրացույցային գրաֆիկը/։ (3.1.4 կետի «բ» ենթակետ):
 «Գնումների մասին» օրենքի (այսուհետ՝ Օրենք) 6-րդ հոդվածի 1-ին մասի 6-րդ կետով նախատեսված հիմքերի ի հայտ գալու դեպքում, պատվիրատուի ղեկավարի պատճառաբանված որոշման հիման վրա լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում:Միաժամանակ հայտնում ենք, որ մասնակիցը ընդգրկվում է նշված ցուցակում, եթե խախտել է պայմանագրով կամ գնման գործընթացի շրջանակում ստանձնած պարտավորությունները, որոնք հանգեցրել են պատվիրատուի կողմից պայմանագրի միակողմանի լուծմանը կամ մասնակցի հետագա մասնակցության դադարեցմանը, և մասնակցին հրավերով կամ պայմանագրով սահմանված ժամկետում չի վճարվել հայտի, պայմանագրի և (կամ) որակավորման ապահովման գումարը: (Օրենքի 6-րդ հոդվածի 1-ին մասի 6-րդ կետի «ա» ենթակետ):
Հաշվի առնելով վերոգրյալը՝ Պատվիրատուն միակողմանի լուծում է «Նազարյան Շին 2025»  ՍՊԸ-ի հետ 10․11.2025 թվականին կնքված հ. ԵՔ-ԳՀԱՇՁԲ-25/192 պայմանագիրը՝ ՀՀ կառավարության 2017 թվականի մայիսի 4-ի հ.526-Ն որոշմամբ հաստատված «Գնումների գործընթացի կազմակերպման» կարգի 33-րդ հոդվածի 17-րդ կետով սահմանված կարգով ծանուցելով այդ մասին:
Օրենքի 6-րդ հոդվածի 2-րդ մասի համաձայն՝ Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում պատվիրատուի ղեկավարի պատճառաբանված որոշման հիման վրա: Սույն մասում նշված որոշումը պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի լուծելու մասին հայտարարությունը հրապարակելու օրվան հաջորդող տասն օրվա ընթացքում: Որոշումը կայացվելուն հաջորդող օրը այն տրամադրվում է լիազորված մարմնին և մասնակցին: Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում որոշումն ստանալուն հաջորդող քառասուներորդ օրվան հաջորդող հինգ օրվա ընթացքում, իսկ որոշումն ստանալուն հաջորդող քառասուներորդ օրվա դրությամբ մասնակցի կողմից որոշման բողոքարկման վերաբերյալ հարուցված և չավարտված դատական գործի առկայության դեպքում` տվյալ դատական գործով եզրափակիչ դատական ակտն ուժի մեջ մտնելու օրվան հաջորդող հինգ օրվա ընթացքում, եթե դատական քննության արդյունքով որոշման կատարման հնարավորությունը չի վերացել: Մասնակիցը նշված ցուցակում ընդգրկվում է ներառվելու օրվան հաջորդող օրվանից երկու տարի ժամկետով:
 Ելնելով վերոգրյալից՝ տեղեկացնում ենք, որ Կապալառուի կողմից պայմանագրի և որակավորման ապահովման գումարների վճարումը սահմանված ժամկետներում (այսինքն՝ պայմանագիրը միակողմանի լուծելու մասին հայտարարությունը հրապարակելու օրվան հաջորդող տասն օրացուցային օրվա ընթացքում), հանդիսանալու է հիմք՝ պատվիրատուի ղեկավարի կողմից Կապալառուին գնումների գործընթացին մասնակցելու իրավունք չունեցող մասնակիցների ցուցակում ընդգրկելու վերաբերյալ պատճառաբանված որոշումը լիազոր մարմնին չներկայացնելու համար: (Օրենքի 6-րդ հոդվածի 2-րդ մաս):
Նված գումարների վճարումը պետք է իրականացվի Պատվիրատուի 900015211429 հաշվեհամարին լիազոր մարմնին որոշումը ներկայացնելու վերջնաժամկետը լրանալուց հետո, բայց ոչ ուշ, քան պայմանագիր կնքած անձին ցուցակում ներառելու վերջնաժամկետը լրանալու օրը: 


ՀԱՐԳԱՆՔՈՎ՝   ՍԵՐՈԲ ՍԱՐԳՍՅԱՆ

Կատարող՝ Ա.Արամյան
Ֆինանսական բաժին
Հեռ.՝ 011-51-80-36
Էլ-փոստ՝ finbajin@mail.ru  

